ՏԵՂԵԿԱՆՔ – ՀԻՄՆԱՎՈՐՈՒՄ

<< Հայաստանի Հանրապետության  կառավարության 1999 թվականի օգոստոսի 25-ի թիվ 532 որոշման մեջ փոփոխություններ և լրացումներ կատարելու մասին >>  ՀՀ կառավարության որոշման նախագծի ընդունման նպատակը կայանում է նրանում, որպեսզի հստակեցվի  Հայաստանի
 Հանրապետության հանրակրթական և միջին մասնագիտական ուսումնական հաստատություններում քաղաքացիական պաշտպանության շտաբի պետերի կարգավիճակը /խոսքը ուսումնաօժանդակ և սպասարկող անձնակազմի  մասին է/:Խնդիրը կայանում է նրանում, որ հանրակրթական ուսումնական հաստատություններում քաղաքացիական պաշտպանության շտաբի պետերը կատարում են ոչ մանկավարժական գործունեություն և փաստացի նրանց կատարած աշխատանքը ուսումնական գործընթացին օժանդակող գործունեություն է:Հայաստանի Հանրապետության  հանրակրթական դպրոցները համաձայն ՀՀ կրթության և գիտության նախարարի և ՀՀ պաշտպանության նախարարի համատեղ հրամանի կցված են զորամասերին, որոնք նպաստում են նախնական զինվորական պատրաստության դասընթացների արդյունավետության բարձրացմանը:Սակայն մոտ 120 հանրակրթական ուսումնական հաստատություններ տարածքի հեռավորության պատճառով չեն կարողանում այդ գործընթացը լիարժեք և արդյունավետ իրականացնել:Այս որոշման նախագիծը նպատակ ունի նաև  իրավական հիմքեր ստեղծելու ուսումնական հաստատությունները  սահմանապահ զորամասերին, ուղեկալներին կցագրելու, համատեղ միջոցառումներ իրականացնելու, ուսումնաօժանդակ պարագաներով օժանդակելու համար:Համաձայն 1999 թվականի օգոստոսի 25-ի թիվ 532 որոշման մեջ փոփոխություններ կատարելու մասին 2011 թվականի հունվարի 20-ի թիվ 32 որոշման ՀՀ ոստիկանության կողմից ուսումնական հաստատություններում զենքի պահպանության գործընթացը ենթադրում է չնախատեսված ֆինանսական միջոցների օգտագործում, որի նպատակահարմարությունը  ներկա պայմաններում  ցածր է:Սույն որոշման նախագծի նպատակը կայանում է նաև նրանում, որպեսզի հստակեցվի ուսումնական հաստատություներում  ուսումնական զենքի, ուսումնական զինամթերքի պահպանման պայմանները:

                                                                          Ա. ԱՇՈՏՅԱՆ







